
Kirish. Turizmni rivojlantirishda gastronomiya muhim oʻrin tutadi. Gastronomiya 

madaniyatning bir qismi hisoblanadi; xalqlarning urf-odatlari va qadriyatlarini koʻrsatadi. 

Sayyohlar sayohat paytida turli mamlakatlarning oshxonalari bilan tanishadilar. Baʼzida 

turistlar uchun gastronomiya sayohat haqida qaror qabul qilishda hal qiluvchi rol oʻynaydi. 

Shuningdek, bu turistlarning umumiy sayohatdan qoniqishiga sezilarli taʼsir koʻrsatadi. 

Shunday qilib, gastronomiya va turizm masalalari gastronomik brendni rivojlantirish va 

turizmni rivojlantirish uchun juda muhim hisoblanadi.  

Maqolaning maqsadi gastronomiyaning turizmdagi ahamiyati va rolini oʻrganish 

hisoblanadi. Maqola shu mavzudagi adabiyotlar tahlili bilan bir qatorda, turistlar uchun 

gastronomiyaning ahamiyati, ularning ovqatlanish afzalligi va sayohat qilgan joyidagi mahalliy 

ovqatlarga boʻlgan fikrlari oʻrganiladi.  

Turizm xizmatlarini rivojlantirishda oziq-ovqat muhim rol oʻynaydi, chunki u turistik 

xarajatlarning 30% yoki undan koʻp qismini tashkil qiladi.  

Bugungi dunyoda jismoniy ehtiyojlardan biri boʻlgan va rivojlanayotgan turizm sektori, 

oziq-ovqat, ichimliklar sanoati bilan bogʻliq boʻlgan gastronomiya kundan kunga rivojlanib 

bormoqda. Deyarli barcha sayyohlar, qaysi mehmonxonada boʻlishidan qatʼi nazar, oziq-ovqat 

va ichimliklar xizmatlarini koʻrsatadimi yoki yoʻqmi, tashqarida ovqatlanishni afzal koʻradi; va 

sayohat qilgan joyiga tegishli mahalliy taomlar bilan tanishishga va tatib koʻrishga qiziqishadi. 

Shu nuqtai nazardan, turistlar uchun mahalliy taomlar shu hududning madaniyatini bilish va 

koʻproq oʻrganish uchun muhim vositaga aylangan [6; 371-379-b]. 

Turist yangi madaniy tajribaga ega boʻlish uchun biron bir hududga tashrif buyurishni 

xohlashi yoki u mahalliy taomlar va oʻsha hududga tegishli turli xil taʼmlarni tatib koʻrishga 

qiziqishi ortib bormoqda. Natijada, oʻsha hududning mahalliy taomlarini tatib koʻrish, ishlab 

chiqarish bosqichlarini kuzatish va faqat oʻsha hududda mavjud boʻlgan xomashyodan 

tayyorlangan mahalliy taomni tatib koʻrish kabi sabablar bugungi kunda turistlarga taʼsir 

koʻrsatuvchi asosiy sabablardan boʻla boshladi. Bu mintaqalar resurslarining barqarorligiga, 

shuningdek, oziq-ovqat madaniyati ustuvor boʻlgan mintaqalarda tuzilishi mumkin boʻlgan 

muqobil turizm obyektlariga yordam beradi [19; 11-b]. 

Adabiyotlar tahlili. Gastronomiya soʻzi “gastros” va “gnomos” (yunoncha “oshqozon” 

va “bilim yoki qonun” degan maʼnoni anglatadi) soʻzlaridan olingan. Yana bir soʻz — pazandalik, 

yaʼni idish-tovoq, taom, taom tayyorlash texnikasi [10; 354-377-b]. Pazandachilik lotincha 

“kulina” soʻzi boʻlib, oshxona yoki pishirish degan maʼnoni anglatadi, u ingredientlar, 

tayyorlanadigan ovqatlar, ichimliklar, ishlab chiqarish jarayonini anglatadi [13; 1463-1465-b, 

9; 74-85-b]. Gastronomiya nafaqat oziq-ovqat, balki ichimliklar bilan ham bogʻliq [14; 229-245-

b]. 

1998 yilda oziq-ovqat va vino orqali boshqa madaniyatlarni oʻrganish gʻoyasini ifodalash 

uchun “pazandachilik turizmi” atamasini birinchi marta ishlatilgan. Wolf fikricha, “kulinariya” 

va gastronomik turizmi “tayyorlangan taom va ichimliklar, noyob va unutilmas gastronomik 

tajribalarni izlash va zavqlanish uchun sayohat” hisoblanadi [18]. 

Gastronomiya madaniyatining ajralmas qismidir va sayyohlar oʻzlari tashrif 

buyuradigan mintaqani “taʼmini” his qilishni xohlashadi [4;21-43-b]. 

Garchi “gastronomiya” koʻp manbalarda yeb-ichish sanʼati sifatida taʼriflangan boʻlsa-da, 

aslida u kimyo, adabiyot, biologiya, geologiya, tarix, musiqa, falsafa, psixologiya, sotsiologiya, 

tibbiyot, ovqatlanish va qishloq xoʻjaligi va boshqa fanlar bilan bevosita bogʻliq boʻlgan sanʼat 

va fanning oʻzaro bogʻliq tarmogʻidir [10; 354-377-b]. Boyne, Uilyams va Xollarning 

taʼkidlashicha, “turizm va gastranomiya oʻrtasidagi oʻzaro bogʻliqliklar juda koʻp va 

chuqurdir[5;91-114-b]. Tikkanen yoqimli ovqatlanish tajribasi har doim bizning asosiy 

fiziologik ehtiyojlarimizdan biri deb hisoblaydi[17;721-734-b]. Xenderson va Alonso 

taʼkidlashicha, gastranomiya muhim turizm resursi boʻlib xizmat qiladi. Mintaqaning mahalliy 

taomlari oʻziga xos tajribalarni izlayotgan sayyohlar orasida ragʻbatlantiruvchi omil boʻlishi 

mumkin va aynan shu tadbirlar davomida sayyohlar oʻz mezbonlarining madaniyati bilan 

tanishadilar [8;317-326-b, 2;55-68-b]. 

Turistning motivatsiyasi oziq-ovqat, yangi taʼmlar bilan tanishish va tarix yoki 

madaniyatni oʻrganish atrofida aylanar ekan, u gastronomik turizmga aylanadi [7]. 

Shunday qilib, gastranomiya barcha turistlar sayohat davomida birlamchi ehtiyoj 

boʻlgani uchun ovqatlanishlari zarur va baʼzi bir yaxshi taomlar turistlar uchun bu hududga 

yana sayohat qilishga va ovqatlardan olgan tassurotlarini doʻstlari bila ulashishiga asosiy 

motivator boʻlishi mumkin [8;317-326-b]. 

Gastronomik turizmga oziq-ovqat ishlab chiqaruvchilari, oziq-ovqat va ichimliklar 

festivallari, restoranlar va baʼzi maxsus taomlar bilan bogʻliq boʻlgan maxsus joylarga tashrif 

buyurish, maʼlum bir taom qanday tayyorlanayotganini koʻrish shuningdek, maxsus taomni 

tatib koʻrish, uni tayyorlash yoki juda mashhur oshpaz qoʻlidan maxsus taom yeyish kiradi [7]. 

Makkercher bozorni uchta kichik guruhga ajratadi. Birinchi guruh, gastronomik 

sabablarga koʻra mahalliy taomlarni tatib koʻrishga harakat qiladilar bu ularning sayohat qilish 

uchun qaroriga taʼsir qiladi. Ularning hayot faoliyati gastronomiya bilan bogʻliq. Ikkinchi 

guruhga esa, oziq-ovqat muhim, lekin unchalik muhim emas turistlar kiradi. Bu muhim rolga 

ega, ammo gastronomik masalalar sayohat qaroriga taʼsir qilmaydi. Oxirgi guruh turistlari 

uchun gastronomiya ularning sayohatida hech qanday ahamiyatga ega emas [12;137-148-b].  

Shenoy uchun gastronomiya turistlarining faqat uchta turi mavjud. Birinchi guruh 

pazandalik sayyohlari boʻlib, ular uchun oziq-ovqat muhim oʻrin tutadi va ular dam olish 

vaqtida oziq-ovqat bilan bogʻliq tadbirlarga alohida qiziqish bildiradilar [15]. 

Ikkinchi guruh sayyohlari mahalliy taomlarni tatib koʻrishadi, ammo oshpazlik 

sayyohlari kabi unchalik qiziqmaydilar. Uchinchi guruh — umumiy turistlar guruhi boʻlib, ular 

gastronomik qiziqishlari boʻyicha pazandalik turistlarga mutlaqo teskari fikrdagi turistlar 

hisoblanishadi.  

Kivela va Krotts tomonidan oʻtkazilgan tadqiqotga koʻra, gastronomiya zamonaviy 

madaniy manba sifatida qaraladi va shuning uchun u madaniy turizm mahsulotlarining barcha 

anʼanaviy talablarini qondiradi. Ularning tadqiqotlari shuni koʻrsatdiki, gastronomik 

sabablarga koʻra sayohat qilish motivatsiyasi bozor segmentatsiyasi maqsadlari uchun toʻgʻri 

tuzilishdir [10;354-377]. 

Bundan tashqari, gastronomiya tashrif buyuruvchilarning manzilni his qilishlarida juda 

katta rol oʻynaydi va shuning uchun sayohatchilar oʻzining noyob gastronomiyasidan 

bahramand boʻlish uchun oʻsha joyga qaytishni xohlashadi. 

Gastronomik turizmi qiziqish turizmi boʻlishi bilan bir qatorda, oʻsha hududning 

mahalliy taomlari tufayli mezbon hududning madaniy xususiyatlarini oʻrganish orqali 

gastronomiya turistlari bir vaqtning oʻzida madaniy turistlar ham hisoblanadilar [1]. 

Turistlarning mintaqada egallashi mumkin boʻlgan tajriba va tanlashda muhim rol oʻynaydigan 

mintaqaning taomlari va ovqatlanish madaniyati bilan tanishtirish uchun tashkil etilgan 

gastronomik turlar mintaqaning mashhurligini oshirishda muhim rol oʻynaydi. Bu hududlardan 

baʼzilari Fransiya, Avstraliya, Janubiy Afrika, Italiya, Amerika, Angliya va boshqalarda vino 

turizmi koʻproq rivojlangan; Kanada pivo turizmi bilan, Italiya esa makaron va pizza kabi 

mashhur taomlari bilan mashhur hisoblanadi. Bundan tashqari, bu joylarning barchasi 

Italiyaning Toskana mintaqasi, Kaliforniyadagi Napa vodiysi, AQSh, Janubiy Afrika, Avstraliya, 

Chili va Fransiyadagi shampan va Burgundiya mintaqalari bilan birga uzoq yillar davomida 

gastronomiya yoʻnalishlari sifatida tanilgan. Turkiyaga kelsak, u odatda kabob va doner kabobi 

(goʻshtdan tayyorlangan maxsus taomlar) bilan mashhur [12;137-145-b]. Hozirgacha olib 

borilgan tadqiqotlar nuqtai nazaridan, turk oshxonasini bilish va tatib koʻrish istagi chet ellik 

sayyohlarning Turkiyaga tashrif buyurishdagi motivlar ichida beshinchi oʻrinni egallaydi [3].  

Metodologiya. Tadqiqot turistik joylarida mahalliy taomlarni sotib olish hissi va 

motivatsiyasini oʻrganishni maqsad qiladi. Birlamchi axborotlarni yigʻish va tahlil qilish orqali 

tadqiqot maqsadiga erishish koʻzda tutildi. Soʻrovnoma ikki qismdan iborat: rekvizit va asosiy 

qism. Rekvizit qismda 5 ta va asosiy qismda 7 ta savol tuzildi. Soʻrovnoma xalqaro darajada 

oʻtqazilishi uchun savollar ingliz tilida tuzildi.  

Savollar (asosiy qism): 

Gastranomiya soʻzining maʼnosi nima deb oʻylaysiz? 

Nima deb oʻylaysiz, turistik hududdagi ovqatlar turistlarning qaroriga taʼsir qiladimi? 

Siz chet elga sayohat qilganingizda, mahalliy ovqatlarni tanovvul qilishni afzal 

koʻrasizmi yoki xalqaro ovqatlarni (KFC, Makdonaldʼs)?  

Sizningcha turistik hududdagi ovqatlar narxi bu hududning imijiga taʼsir qiladimi? 

Sayohatingizdan qoniqish hosil qilishda gastronomik tajriba qanchalik muhim? 

Sayohat qiladigan joyni tanlashda gastronomik motiv qanchalik muhim? 

Ortiqcha xarajatlarning oldini olish maqsadida savollar onlayn tarzda respondentlarga 

taqdim etildi va javoblar qabul qilib olindi.  

Natijalar. Soʻrovnomada Oʻzbekiston, Rossiya Federatsiyasi, Turkiya, Indoneziya, 

Hindiston, AQSh, Kanada, Fransiya, Buyuk Britaniya, Italiya, Shvetsiya, Portugaliya 

davlatlaridan jami 88 nafar respondent qatnashdi. Ulardan 56,68%i erkaklar va 43,32%i 

ayollar. Soʻrovnoma onlayn oʻtqazilganligi uchun respondentlarning katta qismi yoshlar 

hisoblanadi. Ularning 76,14%i 15-25 yosh oraligʻidagilar, 19,32%i 26-35 yosh oraligʻidagilar, 

3,41%i 36-45 yosh oraligʻidagilar, 1,14%i esa 46-55 yosh oraligʻidagi respondentlar 

hisoblanadi. 

1-diogramma. Tusristik hududdagi yaxshi ovqatlarning turistlar uchun ahamiyati 

Manba: Muallif tomonidan so'rov natijalari asosida ishlangan. 

 

Birinchi diogrammada ko‘rsatilganidek turistlar uchun turistik hududdagi yaxshi 

ovqatlar sezilarli ahamiyatga ega (44,32%i uchun “juda muhim” 38,64%i uchun “muhim”, 

17,05%i uchun “o‘rtacha”).  

 

 
2-diogramma. Mahalliy yoki xalqaro taomlarni afzallligi. 

Manba: Muallif tomonidan so'rov natijalari asosida ishlangan. 

 

Ikkinchi diogrammaga ko‘ra, respondentlarning 44,32%i xalqaro va mahalliy 

ovqatlarning birdek afzal ko‘rishini tasdiqlagan, 26,14% foizi esa turistik hududning mahalliy 

ovqatlaridan bahramand bo‘lishni ma’qul topadigan hisoblanadi, 25%i xalqaro ovqatlar ya’ni 

fastfudlarni afzal ko‘rishini tasdiqlagan, qogan 4,55%i esa sayohat davomida o‘zlari uyida 

tayyorlagan ovqatlarni olib yurib tannavul qiladigan hisoblanadi.  

 

 
3-diogramma. Turistik hudud ovqatlari narxining turistlarga ta’siri  

Manba: Muallif tomonidan so'rov natijalari asosida ishlangan. 

 

Narxning turistlarga ta’siri bo‘yicha respondentlarning 44,32%i narxidan qat’iy nazar 

yuqori sifatli ovqatlarni afzal ko‘ruvchilar, 35,23%i ovqat xarid qilishda narx ta’sirchanligi 

yuqori bo‘lganlar, 29,45%i esa ovqatlar narxi muhim bo‘lishiga qaramasdan mahalliy 

ovqatlarni afzal ko‘ruvchilar hisoblanadi.  

 4-diogramma. Gastronomiyaning ma'nosi. 

Manba: Muallif tomonidan so'rov natijalari asosida ishlangan. 

 

4-diogrammaga ko‘ra gastranomiyaning ma’nosi 32,95% respondentlar fikriga ko‘ra 

pishirish madaniyati va san’ati, respondentlarning 21,59%ining fikriga ko‘ra mahalliy 

madaniyat va an’analarning bir qismi, 20,45%ining fikriga ko‘ra shunchaki ovqat, 13,64%ining 

fikriga ko‘ra yeyishva ichish san’ati, 3,41%ining fikriga ko‘ra muhim emas hisoblanadi. 

 

   
5-diogramma. Gastranomiyaning turist motividagi ahamiyati.  

Manba: Muallif tomonidan so'rov natijalari asosida ishlangan. 

 

 Respondentlarning 40,91%ining fikriga gastranomiya turistning sayohat qilishida “juda 

muhim” omil, 34,09%ining fikriga ko‘ra “muhim” omil, 21,59%ining fikriga ko‘ra “o‘rtacha 

muhim” omil, 3,41%ining fikriga ko‘ra “muhim emas” omil hisoblanadi.  

6-diogramma. Sayohatdan qoniqish hosil qilishda gastranomiyaning ahamiyati.  

Manba: Muallif tomonidan so'rov natijalari asosida ishlangan. 

 

Respondentlarning 40,91%ining fikriga turistning sayohatdan qoniqish hosil qilishida 

gastranomiyaning ahamiyati “juda muhim” omil, 29,55%ining fikriga ko‘ra “muhim” omil, 

21,59%ining fikriga ko‘ra “o‘rtacha muhim” omil,  7,95%ining fikriga ko‘ra “muhim emas” omil 

hisoblanadi. 

 

  
7-diogramma. Sayohat qilish uchun joy tanlashda gastranomiyaning ahamiyati.  

Manba: Muallif tomonidan so'rov natijalari asosida ishlangan. 

 

Respondentlarning 45,45%ining fikriga turistning sayohatdan oldin qayerga sayohat 

qilishni qaror qilish uchun gastronomiyaning ahamiyati “juda muhim” omil, 27,27%ining 

fikriga koʻra “muhim” omil, 20,45%ining fikriga koʻra “oʻrtacha muhim” omil, 6,82%ining 

fikriga koʻra “muhim emas” omil hisoblanadi. 

Xulosa. Gastronomiya turizmda haqiqatan ham muhim rol oʻynaydi. Koʻpchilik turistlar 

boʻlajak sayohat qiladigan joyini uning mahalliy oshxonasi tufayli borishni tanlaydi masalan, 

koʻpchilik Ispaniya, Italiya va boshqalarning mashhur oshxonalarida pishiriladigan turli xil 

ovqatlarni tatib koʻrishni yoki mashhur taom va ichimliklar festivallarida qatnashishni 

xohlaydi. Turistlar asosiy gastronomik maqsadlarda sayohat qilmasalar ham, ular mahalliy 

taomlarni isteʼmol qiladilar. Koʻpchilik uchun gastronomiya biror joy va millat madaniyati va 

anʼanalarining bir qismi boʻlib, ular bilan oshxona orqali tanishadi. Koʻp odamlar 

gastronomiyani pishirish sanʼati deb bilishadi, chunki pishirishning turli usullari taomning 

taʼmiga katta taʼsir koʻrsatadi. Bizning tahlillarimiz shuni koʻrsatdiki, boradigan joyning yaxshi 

oshxonasi odamlar uchun juda muhim va ularning koʻpchiligi sayohat paytida borar joyining 

mahalliy ovqatlarini tanovvul qilishni afzal koʻradi. Bundan tashqari, narxlar va ahamiyat 

oʻrtasidagi bogʻliqlik shuni koʻrsatdiki, odamlar yuqori narxlarga qaramay turistik hududning 

mahalliy ovqatlarni isteʼmol qiladilar va koʻpchilik uchun narx muhim emas, chunki ular oʻz 

yurtida mavjud boʻlmagan sayohat qilingan joyning milliy ovqatlarini afzal koʻrishadi. 

Shuningdek, tahlil shuni koʻrsatdiki, tashrif buyuradigan joyning oshxonasi qoniqish 

darajasiga taʼsir qiladi. Agar odamlar ovqatni yoqtirmasa, ular kamroq qoniqishadi. Ispan, 

italyan, grek, fransuz kabi mashhur oshxonalar va ovqatlar mashhur hisoblanadi, ammo 

kamroq maʼlum boʻlgan davlatlar ovqatlari ham sayyohlar uchun qiziqarli va koʻp odamlar 

yangi joylar, yangi madaniyatlar, yangi oshxonalar va yangi anʼanalarni kashf qilish uchun 

sayohat qilishadi. 

Shunday qilib, gastronomik turizm — bu turizmning gullab-yashnagan turi, degan 

xulosaga kelishimiz mumkin. Gastronomiya turizmni rivojlantirishi mumkin, shuning uchun 

har bir mamlakat va millat uchun milliy gastronomik anʼanalarini baholash va uning asosida 

turistik paketlar tayyorlash, destinatsiyaning gastronomik brendini yaratish va uni oʻz 

madaniyatining bir qismi sifatida taqdim etish muhimdir. 

Mamlakatlar gastronomik turizmni rivojlantirish rejasiga ega boʻlishi kerak, unda 

mamlakatning gastronomik xaritasi joriy etiladi. Gastronomik turizm barqaror rivojlanish 

maqsadlariga erishishga hissa qoʻshishi mumkin. 

Gastronomik turizm iqtisodiyotni rivojlantirish, yangi ish oʻrinlari yaratish, shu sohada 

ishlayotgan aholi daromadlarini koʻpaytirish va hokazolarning harakatlantiruvchi kuchi 

hisoblanadi. Sayyohlarning ehtiyojlarini qondirish uchun mamlakatlar isteʼmolchilarning 

motivatsiyasi va xulq-atvorini tushunish boʻyicha tadqiqotlar oʻtkazishi va uning asosida 

gastronomik turizm mahsulotini yaratishi kerakligi toʻgʻrisida xulosa qilindi. Bundan tashqari, 

taʼlim tashkilotlari soha uchun yuqori malakali mutaxassislarni tayyorlashlari kerak, chunki 

xodimlarning malakasi xizmat koʻrsatish darajasiga katta taʼsir koʻrsatadi, bu esa oʻz navbatida 

mijozlar ehtiyojini qondirishga taʼsir qiladi. Demak, mamlakatlarning gastronomiya turizmini 

rivojlantirish boʻyicha koʻplab sohalarda keng qamrovli ish olib borish zarur. 

 

Adabiyotlar/Литература/References 

 

1. Akgol, Y., (2012). Gastronomi Turizmi ve Turkiye’yi Ziyaret Eden Yabancı Turistlerin 

Gastronomi Deneyimlerinin Degerlendirilmesi, Mersin University, Institute of Social 

Sciences, Department of Tourism and Hotel Management, MA Thesis, Mersin. 

2. Alonso, A. D. (2010). Olives, hospitality and tourism: a Western Australia perspective. 

British Food Journal, 55 - 68. 

3. Arslan, O., (2010). Yabancı Turistlerin Yiyecek İcecek İsletmeleri, Personeli ve Turk 

Mutfagına İliskin Goruslerinin Degerlendirilmesi: Alanya Ornegi, Gazi University, Institute 

of Educational Sciences, Department of Tourism Management, MA Thesis, Ankara. 

4. Bessiere, J. (1998). Local development and heritage: Traditional food and cuisine as tourist 

attractions in rural areas. Sociologia Ruralis, 38(1), 21-43. 

5. Boyne, S., Williams, F., & Hall, D. R. (2002). On the trail of regional success: Tourism food 

production and the Isle of Arran Taste Trail. In G. Richards & A. M. Hjalager (Eds.), Tourism 

and Gastronomy (pp. 91-114). London: Routledge. 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 12/1 (3)-2023 

 

313 

6. Gyimothy, S., Rassing, C., Wanhill, S., (2000). Marketing works: a study of restaurants on 

Bornholm, Denmark. International Journal of Contemporary Hospitality Management,12, 

371–379 

7. Hall, M.C., Sharples, L., Mitchell, R., Macionis, N., Cambourne, B. (2003). Food tourism 

around the world: development, management and markets, Butterworth-Heinemann: 

Elsevier. 

8. Henderson, J.C. (2009) Food tourism reviewed. British Food Journal, 111, 317–326. 

9. Horng, J. S. & Tsai, C.T.(S) (2010). Government Websites for Promoting East Asian Culinary 

Tourism: A Cross-National Analysis. Tourism Management, 31, 74-85. 

10. Kivela, J. & Crotts, J. C. (2006). Tourism and Gastronomy: Gastronomy’s Influence on How 

TouristsExperience a Destination. Journal of Hospitality & Tourism Research, 30(3), 354-

377. 

11. Kivela, J. Jakša, Crotts C. John (2009). Understanding Travelers' Experiences of Gastronomy 

Through Etymology and Narration. Journal of Hospitality and tourism research, 33(2), 161-

192 

12. McKercher, B., Okumus, F., Okumus, B., (2008). Food tourism as a viable market segment: 

it’s all how you cook the numbers, Journal of Travel& Tourism Marketing, 25,(2);137- 148. 

13. Montanari, A.; Staniscia, B. (2009). Culinary Tourism as a Tool for Regional Re-

Equilibrium.European Planning Studies, 17(10), 1463-1483. 

14. Sánchez-Cañizares, S.M. & López-Guzmán, T. (2012). Gastronomy as a Tourism Resource: 

Profile of the Culinary Tourist. Current Issues in Tourism, 15 (3), 229-245. 

15. Shenoy, S., (2005). Food Tourism and The Culinary Tourist, a Thesis Presented to the 

Graduate School of Clemson University, USA. 

16. Shenoy, S.S. (2005). Food Tourism And The Culinary Tourist. A Thesis Presented to the 

Graduate School of Clemson University, (Doctoral dissertation). 

17. Tikkanen, I. (2007). Maslow's hierarchy and food tourism in Finland. British Food Journal, 

721 – 734. 

18. Wolf, E. (2002). Culinary tourism: A tasty economic proposition. Portland, Oregon: 

International Culinary Tourism Association. 

19. Yuncu, H.R., (2010). Surdurulebilir turizm acısından gastronomi turizmi ve Persembe 
yaylası, Congress of Aybastı-Kabatas 11, Ankara. 

 
 



662 
 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 12/1 (3) – 2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SP1342V3I12.1Y2023 
 

mailto:scienceproblems.uz@gmail.com
https://scienceproblems.uz/

